
NIRB ᓈᓴᐅᑎᖓ.: 08MN053 
NWB ᓈᓴᐅᑎᖓ.: 2AM-MRY---- 

ᕕᕐᕈᐊᕆ  29, 2012 
 
ᐅᐃᕆᒃ ᒪᑦᓴᓐ 
ᐊᖏᔪᖅᑳᑉ ᑐᒡᓕᖓ, ᐊᕙᑎᑦᑎᓐᓂᒃ ᐱᕙᓪᓕᐊᔪᓂᒃ ᑲᒪᑦᓯᐊᕈᓐᓇᖅᑐᓕᕆᔨᓄᑦ 
ᐸᕕᓐᓛᓐ ᐊᐃᔭᓐᒪᐃᓐᔅ ᑯᐊᐳᐲᕇᓴᒃᑯᓐᓄᑦ  
ᐃᒡᓗᐊᖅ 1016, 120 ᐊᑕᓚᐃᑦ ᐊᖅᑯᑎᖓᓂ  
ᑐᕌᓐᑐ, ᐋᓐᑎᐅᕆᐅ  M5H 1T1  
 
ᖃᕆᑕᐅᔭᒃᑯᑦ ᐊᐅᓪᓚᖅᑎᑕᖅ:  erik.madsen@baffinland.com   
 
ᐱᔾᔪᑎᓕᒃ: ᑭᐅᔾᔪᑎᒃᓴᑦ ᓴᖅᑭᖅᓯᒪᓕᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 

ᒪᓕᒃᑕᐅᔭᕆᐊᖃᖅᑐᓃᑦᑐᓂᒃ ᖃᐅᔨᓴᕈᑎᒋᓕᖅᑕᖓᓐᓄᑦ ᐸᕕᓐᓛᓐ ᐊᐃᔭᓐᒪᐃᓐᔅ ᑯᐊᐳᐲᕇᓴᒃᑯᑦ 
ᑭᖑᓕᖅᐹᒥᒃ ᐅᓂᒃᑳᓕᐊᕆᓯᒪᓕᖅᑕᖓᓐᓄᑦ ᓄᓘᔮᒃᓂ ᐱᓕᕆᐊᕆᔭᐅᔪᒪᔪᒨᖓᔪᒧᑦ ᐊᒻᒪ ᓄᓇᕗᒻᒥ 
ᐃᒪᓕᕆᔨᑦ ᑲᑎᒪᔨᖏᑦᑕ  ᒪᓕᒃᑕᐅᔭᕆᐊᖃᖅᑐᓃᑦᑐᓂᒃ ᖃᐅᔨᓴᕈᑎᒋᓕᖅᑕᖓᓐᓄᑦ ᑭᖑᓪᓕᖅᐹᒥᑦ  
Type A ᐃᒪᐅᑉ ᐊᑐᖅᑕᐅᔪᒪᓂᖓᓐᓄᑦ ᓚᐃᓴᑖᕈᒪᓂᕐᒥᑦ ᑐᒃᓯᖅᑑᑕᐅᔪᒥᑦ 

 
 

ᐅᐃᕆᒃ ᒪᑦᓴᓐᖓᐃ:  
 
ᕕᕐᕈᐊᕆ 14, 2012 ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔨᑦ)  ᐊᒡᓚᒡᕕᖕᒥ 
ᖃᐅᔨᓴᕈᑎᖃᖅᐸᓪᓕᐊᔪᔪᑦ ᐸᕕᓐᓛᓐ ᐊᐃᔭᓐ ᒪᐃᓐᔅ ᑯᐊᐳᕇᓴᒃᑯᑦ (Baffinland ᐅᕝᕙᓘᓐᓃᑦ 
ᐱᓕᕆᐊᖃᕈᒪᔪᖅ) ᑭᖑᓪᓕᖅᐹᒥᑦ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅ-ᓕᑐᐃᓐᓇᕆᐊᖃᕐᓂᖏᓐᓄᑦ 
ᐅᓂᒃᑳᓕᖓᕕᓂᖓᓐᓂᒃ (FEIS) ᖃᐃᑕᕕᓂᖓᓐᓂᒃ ᓄᓘᔮᒃᓂ ᐱᓕᕆᐊᕆᔪᒪᔭᖓᓐᓅᖓᔪᒥᑦ 
(ᐱᓕᕆᐊᕆᔪᒪᔭᖅ) ᖃᐅᔨᓇᓱᐊᕐᓂᐊᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅ-ᓕᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᕕᓂᕐᒦᑦᑐᑦ ᐊᑐᐊᒐᓕᐊᕆᓯᒪᔭᖏᓐᓄᑦ 
ᒪᓕᑦᓯᐊᕆᐊᖓᓐᓂᒃ1 ᐃᖃᓗᖕᓂᓗ ᑎᒥᒋᔭᐅᔪᓂᒃ ᑲᑎᒪᑎᑦᓯᒃᑲᐃᑎᓪᓗᒋᑦ ᐃᓱᒪᒃᓴᖅᓯᐅᕈᑎᒋᔪᔭᖓᓐᓄᓪᓗ2 
(PHC ᐃᓱᒪᒃᓴᖅᓯᐅᕈᑦ).  
 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᕈᑎᖃᕇᖅᓯᒪᓕᖅᑐᑦ ᐸᕕᓐᓛᓐᑯᑦ ᑭᖑᓪᓕᖅᐹᒥᑦ 
ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᓕᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᖓᕕᓂᖓᓐᓂᑦᑐᓂᒃ 
ᐱᓕᕆᐊᕆᔭᐅᖁᔭᖏᐃᓐᓂᒃ ᒪᓕᑦᓯᐊᕆᐊᖏᓐᓂᒃ ᐃᓱᒪᒃᓴᖅᓯᐅᕈᑎᖃᖅᓯᒪᓕᖅᓱᑎᒡᓗ ᑖᓐᓇᒎᖅ  
ᑭᖑᓪᓕᖅᐹᒥᑦ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᓕᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᖓᕕᓂᖅ 
ᑕᒪᐃᓐᓅᓕᖓᔪᓄᑦ ᒪᓕᖕᓂᕋᖅᑕᐅᓕᕐᓂᖓᓐᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 
ᐅᓂᒃᑳᓕᐅᕆᐊᖃᕐᓂᕐᒧᑦ ᒪᓕᒃᑕᐅᖁᔭᖏᓐᓂᒃ ᐊᒻᒪᓗ ᑲᑎᒪᔩᑦ ᐃᖃᓗᖕᓂᓗ ᑎᒥᒋᔭᐅᔪᓂᒃ 

                                                 
1 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐅᓂᒃᑳᓕᐅᕆᐊᖃᕐᓂᕐᒧᑦ ᒪᓕᒃᑕᐅᖁᔭᖏᓐᓂᒃ, ᓅᕕᒻᒥᕆ 16, 2009. 
2 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ  ᐃᖃᓗᖕᓂᓗ ᑎᒥᒋᔭᐅᔪᓂᒃ ᑲᑎᒪᑎᑦᓯᒃᑲᐃᑎᓪᓗᒋᑦ ᐃᓱᒪᒃᓴᖅᓯᐅᕈᑎᒋᔪᔭᖓ, ᑏᓯᒻᒥᕆ  9, 2011.    

ᑲᑎᒪᑎᑦᓯᒃᑲᐃᑎᓪᓗᒋᑦ ᐃᓱᒪᒃᓴᖅᓯᐅᕈᑎᒋᔪᔭᖓᓐᓄᓪᓗ.  ᑕᒪᒃᑯᐊᖑᒐᓗᐊᖅᑎᓪᓗᒋᑦ ᑐᓴᒐᒃᓴᐅᑎᑦ 
ᐃᓚᑰᓗᐊᕐᓂᖏᓐᓂᒃ ᐃᓚᖓᓐᓂ ᑭᖑᓪᓕᖅᐹᒥ ᐅᓂᒃᑳᓕᐊᒧᐊᖅᑕᕕᓂᑦ ᐅᓂᒃᑳᓕᐊᒥᑦ ᒫᓐᓇ 
ᖃᐅᔨᓴᕈᑎᖃᖅᑎᓪᓗᒋᑦ, ᑲᑎᒪᔩᑦ ᐃᓱᒪᒃᓴᖅᓯᐅᖃᑎᒌᓕᔪᔪᑦ ᑐᓴᒐᒃᓴᐅᑏᑦ ᖃᐃᑕᐅᓯᒪᓕᖅᑐᑦ ᑭᖑᓪᓕᖅᐹᒥ 
ᐅᓂᒃᑳᓕᐊᒧᐊᖅᑕᕕᓃᒡᒎᖅ ᓈᒻᒪᒋᔭᐅᓕᕐᓂᕋᖅᓱᓂᒋᑦ ᐅᖃᐅᓯᐅᔪᓐᓇᕐᓂᕋᓕᖅᓱᓂᔾᔪᒡᓗ ᑭᖑᓕᖅᐹᒥᑦ 
ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅ-ᓕᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᖑᓂᕋᖅᑕᐅᓗᓂ ᐊᒻᒪᓗ 
ᐃᓄᖕᓄᑦ ᑎᒥᒋᔭᐅᔪᓄᓪᓗ ᖃᐅᔨᓴᕈᑕᐅᒋᐊᒃᑲᓐᓂᕈᓐᓇᓕᕐᓂᖓᓂᒡᓗ ᐅᖃᓕᒫᖅᑕᐅᔪᓐᓇᕐᓕᕐᓂᖓᓂᒃ.  
ᐱᓕᕆᐊᖃᕈᒪᔪᖅ ᑐᓴᐅᒪᖁᔭᐅᔪᖅ ᐃᓚᑰᓪᓚᓂᖏᓐᓃᑦᑐᑦ ᐅᖃᐅᓯᐅᔭᕆᐊᖃᓛᕐᓂᖏᓐᓂᒎᖅ 
ᐊᕙᑎᒥᐅᑕᓃᑦᑐᑦ ᖃᐅᔨᓴᕈᑕᓪᓚᕆᔭᕆᐊᖃᓕᖅᐸᑕ ᑭᖑᓪᓕᖅᐹᒥᑦ ᑲᑎᒪᔾᔪᑕᐅᓕᖅᐸᑕ.   
 
ᓇᐅᒃᑯᑐᐃᓐᓇᖅ ᐃᓚᑰᓪᓛᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᒪᓕᑦᓯᐊᕆᐊᖏᓐᓂᒃ 
ᒪᓕᒃᑕᐅᖁᔭᖏᓐᓂᒃ ᖃᐅᔨᓴᕈᑎᖃᓕᖅᑎᓪᓗᒋᑦ ᑭᖑᓕᖅᐹᒥᑦ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᓕᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᓃᑦᑐᓂᒃ ᓇᐃᒡᓕᒋᐊᖅᓯᒪᓗᒋᑦ ᐃᒪᐃᑉᐳᑦ: 
 

1) ᐅᓂᒃᑳᓕᐊᑉ ᐃᓚᖏᓐᓃᑦᑐᑦ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᓖᑦ 
ᐅᓂᒃᑳᓕᐅᕐᓂᐊᕐᓂᕐᒥᑦ ᐊᑐᐊᒐᓃᑦᑐᓂᒃ ᒪᓕᖁᔭᐅᔪᓂᒃ ᓇᓕᒨᓕᖓᙱᒋᐊᖏᓐᓂᒃ: ᑭᖑᓪᓕᖅᐹᒥᑦ 
ᐅᓂᒃᑳᓕᐅᕐᓂᐊᕐᓂᕐᒥᑦ ᐃᓚᖓᓐᓃᑦᑐᑦ ᐅᖃᐅᓯᖃᙱᑦᑐᑦ ᐱᓕᕆᐊᕆᔭᐅᖁᔭᓃᑦᑐᓂᒃ ᐅᕝᕙᓘᓐᓃᑦ 
ᐃᖃᓗᖕᓂ ᑲᑎᒪᔾᔪᑎᖃᖅᑎᓪᓗᒋᑦ ᐃᓱᒪᒃᓴᖅᓯᐅᕈᑕᐅᔪᔪᒧᓪᓗ, ᐅᕝᕙᓘᓐᓃᑦ 
ᐃᓚᑰᓗᐊᖅᑐᖃᐅᕐᓂᖓᓂᒡᓘᓐᓃᑦ ᑐᓴᒐᒃᓴᐅᑎᓂᒃ ᖃᐃᑕᐅᔪᕕᓂᕐᓂ. 

2) ᐅᓂᒃᑳᓕᐊᑉ ᐃᓚᖏᓐᓃᑦᑐᑦ ᐋᖅᑭᒃᓱᖅᑕᐅᒋᐊᒃᑲᓐᓂᕆᐊᖃᓛᖅᑐᑦ ᐅᕝᕙᓘᓐᓃᑦ 
ᑐᑭᓯᒋᐊᖅᑎᑦᓯᒋᐊᒃᑲᓐᓂᕆᐊᖃᖅᑐᓪᓘᓐᓃᑦ: ᑭᖑᓪᓕᖅᐹᒥᑦ ᐅᓂᒃᑳᓕᐅᕐᓂᐊᕐᓂᕐᒥᑦ ᐃᓚᖓᓐᓃᑦᑐᑦ 
ᐃᓚᑰᓗᐊᕐᓂᖃᐅᓗᐊᑐᐃᓐᓇᕆᐊᓖᓪᓘᓐᓃᑦ, ᐅᕝᕙᓘᓐᓃᑦ ᑐᓴᒐᒃᓴᐅᑎᒃᓴᒃᑲᓐᓂᕐᓂᒡᓘᓐᓃᑦ 
ᐃᓚᒋᐊᖅᑕᐅᒋᐊᒃᑲᓐᓂᖁᔭᐅᑐᐃᓐᓇᕆᐊᓖᓪᓘᓐᓃᑦ ᐊᒻᒪ/ᐅᕝᕙᓘᓐᓃᑦ 
ᑐᑭᓯᒋᐊᖅᑎᑦᓯᒋᐊᒃᑲᓐᓂᖁᔭᐅᒋᐊᒃᑲᓐᓂᑐᐃᓐᓇᕆᐊᓖᓪᓘᓐᓃᑦ ᐅᖃᓕᒫᖅᑐᑦ ᓂᕆᐅᒋᔭᖏᓐᓂᒃ 
ᓇᓕᒨᓕᖓᔪᓐᓇᕐᓂᐊᖁᓪᓗᒋᑦ.  

 
ᐃᓚᖏᓐᓄᑦ ᐃᓚᑰᕐᓂᖃᐅᓗᐊᖅᑐᑦ ᑕᒡᕙᓂ ᑭᖑᓕᖅᐹᒥᑦ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅ-
ᓕᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᓃᑦᑐᓂ ᓇᓗᓇᐃᖅᑕᐅᓯᒪᓕᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᓐᓄᑦ ᖄᖏᑦᑎᒍᑦ ᖃᐅᒪᔪᒥᑦ ᑎᑎᖅᑕᐅᓯᒪᔪᑦ  ᐆᒧᙵ ᐃᓚᖃᓯᐅᔾᔭᐅᓯᒪᔫᑉ 
ᐃᓗᐊᓄᐊᖅᑕᐅᓯᒪᔫᑉ.  ᐊᐅᐸᖅᑐᒥᑦ ᖄᖏᑦᑎᒍᑦ ᖃᐅᒪᔪᒥᑦ ᑎᑎᖅᑕᐅᓯᒪᔪᑦ  ᓇᓗᓇᐃᖅᓯᖁᔨᔪᑦ 
ᐃᓚᖃᓯᐅᔾᔭᐅᖁᔭᐅᔪᓄᑦ ᐃᓚᖃᓯᐅᔾᔭᐅᖏᑦᓯᐊᒻᒪᕆᖕᓂᕋᖅᑕᐅᓪᓗᑎᒃ ᐅᓂᒃᑳᓕᐅᕐᓂᐊᕐᓂᕐᒥᑦ 
ᐊᑐᐊᒐᖁᑎᓂᑦᑐᓂᒃ ᐊᒻᒪᓗ /ᐅᕝᕙᓘᓐᓃᑦ ᐃᖃᓗᖕᓂᓗ ᑎᒥᒋᔭᐅᔪᓂᒃ ᑲᑎᒪᑎᑦᓯᒃᑲᐃᑎᓪᓗᒋᑦ 
ᐃᓱᒪᒃᓴᖅᓯᐅᕈᑎᒋᔪᔭᖓᓐᓄᓪᓗ.  ᖁᖅᓱᖅᑕᒥᑦ ᖄᖏᑦᑎᒍᑦ ᖃᐅᒪᔪᒥᑦ ᑎᑎᖅᑕᐅᓯᒪᔪᑦ ᓇᓗᓇᐃᖅᓯᖁᔨᔪᑦ  
ᐃᓚᒋᐊᖅᑕᐅᒋᐊᒃᑲᓐᓂᖁᔭᐅᑐᐃᓐᓇᕆᐊᓖᓪᓘᓐᓃᑦ ᐊᒻᒪ/ᐅᕝᕙᓘᓐᓃᑦ 
ᑐᑭᓯᒋᐊᖅᑎᑦᓯᒋᐊᒃᑲᓐᓂᖁᔭᐅᒋᐊᒃᑲᓐᓂᑐᐃᓐᓇᕆᐊᓖᓪᓘᓐᓃᑦ ᐅᖃᓕᒫᖅᑐᑦ ᓂᕆᐅᒋᔭᖏᓐᓂᒃ 
ᓇᓕᒨᓕᖓᔪᓐᓇᕐᓂᐊᖁᓪᓗᒋᑦ. 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐸᕕᓐᓛᓐᑯᓐᓄᑦ ᐅᖃᕈᒪᕗᑦ ᐃᓗᐊᓄᐊᖅᑕᐅᓯᒪᖃᓯᐅᔾᔭᐅᓯᒪᔪᒥᑦ 
ᐅᖃᓕᒫᖁᔨᓪᓗᑎᒃ ᐊᒻᒪᓗ ᑭᐅᖁᓗᓂᔾᔪᒡᓗ ᑕᒪᑐᒧᙶᒐᔪᒧᑦ ᒫᔾᔨ  14, 2012ᒥ ᐅᖃᐅᓯᖃᖁᔭᐅᓪᓗᑎᒃ 
ᖃᓄᖅ ᑭᐅᓂᐊᕐᒪᖔᕐᒥᓂᒃ ᐃᓚᑰᕐᓂᖃᐅᖅᑐᓅᖓᔪᓄᑦ.  ᐱᓕᕆᐊᖃᕈᒪᔪᖅ ᑐᓴᐅᒪᖁᔭᐅᔪᖅ 
ᑭᐅᑲᐅᑎᒋᙱᒃᑲᓗᐊᕐᕆᐊᖃᙱᓐᓂᖏᓐᓂᒃ ᐃᓚᑰᓪᓛᔪᓄᑦ ᑕᐃᒫᑲᓪᓚᒃ, ᑭᓯᐊᓂᓕ ᖃᓄᖅ ᖃᖓᓗ 
ᐋᖅᑭᒃᓯᒋᐊᕈᓐᓇᓛᕐᓂᕐᒥᓂᒃ ᑖᒃᑯᓂᙵ ᑭᖑᓕᖅᐹᒥᑦ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᓕᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᓃᑦᑐᓂᒃ..    

ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᒻᒪ  ᓄᓇᕗᒻᒥ ᐃᒪᓕᕆᔨᑦ ᑲᑎᒪᔨᖏᓪᓗ ᐱᓕᕆᐊᖃᑎᒌᖕᓂᔭᖏᒃ 
 
ᓄᓇᕗᒻᒥ ᐃᒪᓕᕆᔨᒃ ᑲᑎᒪᔨᖏᑦ (NWB) ᐊᒡᓚᒡᕕᖕᒥᓂ ᑎᑎᕋᕐᕕᖕᒥᓂ ᒪᓕᒃᑕᐅᖁᔭᖏᓐᓂᒃ 
ᒪᓕᑦᓯᐊᕆᐊᖏᓐᓂᒃ ᖃᐅᔨᓴᕈᑎᖃᔪᔪᑦ ᑕᐃᑉ ᖁᕝᕙᓯᖕᓂᓛᒧᑦ Type “A” ᐃᒪᐅᑉ ᐊᑐᖅᑕᐅᔪᒪᓂᖓᓂᒃ 
ᓚᐃᓴᑖᕈᒪᓂᕐᒥᑦ ᑐᒃᓯᖅᑑᑕᐅᓯᒪᔪᒥᑦ (ᑐᒃᓯᖅᑑᑦ ᑕᑕᑎᖅᑕᕕᓂᕐᒥᑦ) ᐊᒻᒪ ᑐᓴᒐᒃᓴᐅᑎᒃᓴᓂᒡᓗ 
ᐃᓚᖃᓯᐅᔾᔭᐅᔪᕕᓂᕐᓂᒡᓗ ᑖᑦᓱᒧᙵ ᐅᐃᒍᒃᓴᓕᐊᕆᔭᐅᓯᒪᓪᓗᓂ ᑭᖑᓕᖅᐹᒥᑦ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅ-ᓕᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᖑᓯᒪᔪᒧᑦ, ᑎᑭᐅᑎᔪᔪᖅ ᓄᓇᕗᒻᒥ 
ᐃᒪᓕᕆᔨᒃ ᑲᑎᒪᔨᖏᑦᑕ ᐊᒡᓚᒡᕕᐊᓄᑦ ᕕᕐᕈᐊᕆ 17, 2012ᖑᑎᓪᓗᒍ.  ᖃᐅᔨᓴᕈᑕᐅᔭᕇᕐᒪᑦ 
ᐃᓱᒪᒋᔭᐅᓂᖃᓕᔪᔪᖅ ᑐᒃᓯᖅᑑᑦ ᐱᔭᕇᖅᓯᒪᑦᓯᐊᕆᐊᖓᓐᓂᒃ ᖃᓄᐃᖏᓐᓂᖓᓂᒡᓗ ᑖᒃᑯᐊ 
ᑐᓴᒐᒃᓴᐅᑎᒃᓴᓄᑦ ᐃᓚᖃᓯᐅᔾᔭᐅᓯᒪᔪᑦ ᑐᓴᒐᒃᓴᓕᐅᕐᓂᐊᕐᓂᕐᒥᑦ ᐊᑐᐊᒐᖁᑎᖏᓐᓃᑦᑐᓄᑦ  (MM3) 
ᐅᐃᒍᒃᓴᓕᐊᕆᔭᐅᓯᒪᓪᓗᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐅᓂᒃᑳᓕᐅᕆᐊᖃᕐᓂᕐᒧᑦ 
ᒪᓕᒃᑕᐅᖁᔭᖏᓐᓄᓕᐊᖑᓯᒪᔪᓄᑦ ᐊᒻᒪᓗ ᑐᓴᒐᒃᓴᐅᑎᓃᑦᑐᓂᒡᓗ ᖃᐅᔨᓴᕈᑎᒋᔭᖓᓐᓄᑦ 
ᐅᐃᒍᓕᐊᖑᓯᒪᔪᓃᑦᑐᓂᒃᑕᐅᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐅᓂᒃᑳᓕᐅᕆᐊᖃᕐᓂᕐᒧᑦ 
ᒪᓕᒃᑕᐅᖁᔭᖏᓐᓂᒃ ᐊᒻᒪᓗ ᑲᑎᒪᔩᑦ ᐃᖃᓗᖕᓂᓗ ᑎᒥᒋᔭᐅᔪᓂᒃ ᑲᑎᒪᑎᑦᓯᒃᑲᐃᑎᓪᓗᒋᑦ 
ᐃᓱᒪᒃᓴᖅᓯᐅᕈᑎᒋᔪᔭᖓᓐᓄᓪᓗ (ᐃᓚᖃᓯᐅᔾᔭᐅᓯᒪᔪᖅ ᐃᓚᖓᑦᑕ ᐃᓚᖓᓐᓂ 4.2 ᐊᒻᒪᓗ 
ᐅᐃᒍᓕᐊᖑᓯᒪᔪᒥ 3ᒥ).   
 
ᐱᓕᕆᐊᖃᕈᒪᔪᖅ ᑐᓴᐅᒪᑎᑕᐅᓯᒪᓕᖅᑐᖅ ᑖᒃᑯᓂᙵ ᐃᓚᑰᓗᐊᖅᑐᓂᒃ ᑕᓚᐴᑎᒃᑯᑦ ᑲᑎᒪᔾᔪᑕᐅᑎᓪᓗᒍ 
ᕕᕐᕈᐊᕆ 28, 2012ᖑᑎᓪᓗᒍ.  ᐅᖃᐅᔾᔪᖅᑕᐅᒋᐊᒃᑲᓐᓂᔪᔪᖅ ᑖᒃᑯᐊ ᐃᓚᑰᓐᓂᖃᐅᓪᓛᔪᑦ 
ᐅᖃᐅᓯᐅᔭᕆᐊᖃᓛᕐᓂᖏᓐᓂᒃ ᐊᒻᒪᓗ ᐃᓕᒃᑰᓕᖓᔪᒃᑯᑦ ᑎᑎᕋᐅᑕᐅᔭᕆᐊᖃᓛᕐᓂᕋᖅᑕᐅᓯᒪᓪᓗᑎᒃ 
ᑎᑎᕋᐅᑕᐅᔭᕇᕈᑎᒡᓗ ᑐᓂᔭᐅᔭᕆᐊᖃᓛᕐᓂᖏᓐᓂᒃ ᓄᓇᕗᒻᒥ ᐃᒪᓕᕆᔨᑦ ᑲᑎᒪᔨᖏᓐᓄᑦ 
ᖃᐅᔨᓴᐳᑕᐅᔪᓐᓇᓛᕐᒪᑦ ᐃᒪᐅᑉ ᐊᑐᑦᖅᑕᐅᔪᒪᓂᖓᓐᓄᑦ ᓚᐃᓴᑖᕈᒪᔾᔪᑎᒋᔭᖓ 
ᐱᓕᕆᐊᕆᔭᐅᒋᐊᒃᑲᓐᓂᕈᓐᓇᓛᕐᒪᑦ.  ᐱᓕᕆᐊᖃᕈᒪᔪᖅ ᐊᖏᖅᓯᒪᔪᖅ ᑎᑎᕋᖅᓯᒪᔪᓂᒃ 
ᐊᑐᐃᓐᓇᓚᐅᑎᑦᓯᓛᕆᐊᒥᓂᒃ  ᖄᖏᐅᑎᑦᑕᐃᓕᓗᓂᐅᒃ ᐅᓪᓗᖓ ᒫᔾᔨ 9, 2012  ᐅᖃᐅᓯᐅᔪᓐᓇᓛᕐᒪᓪᓗ 
ᐱᕙᕇᖅᓯᒪᓕᕐᓂᕋᖅᑕᐅᑦᓯᐊᕐᓗᓂ ᑐᒃᓯᖅᑑᑦ ᐱᓕᕆᐊᖃᑎᒌᖕᓂᕆᓂᐊᖅᑕᖏᑦᑎᒍᒃ ᑖᒃᑯᐊᒃ 
ᑲᑎᒪᔨᐅᕝᕕᐅᔪᒃᑯᒃ.  ᖃᐅᔨᓴᕈᑕᐅᓚᐅᕐᓂᖓᓂᒃ ᒪᓕᑦᓯᐊᕆᐊᖓᓐᓂᒃ ᒪᓕᒃᑕᐅᖁᔭᐅᔪᓂᒃ 
ᐊᑐᐃᓐᓇᐅᑎᑕᐅᓯᒪᔪᖅ ᓄᓇᕗᒥ ᐃᒪᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓚᖃᓯᐅᔾᔭᐅᓛᕐᒥᔪᖅᑕᐅᖅ ᓄᓇᕗᒥ 
ᐃᒪᓕᕆᔨᒃᑯᑦ ᑲᑎᒪᔨᖏᑦᑕ ᐃᒪᐅᑉ ᐊᑐᖅᑕᐅᔪᒪᓂᖓᓂᒃ ᓚᐃᓴᑖᕈᒪᓂᕐᒥᑦ ᑐᒃᓯᖅᑑᑕᐅᓯᒪᔪᒥᑦ (ᑐᒃᓯᖅᑑᑦ 
ᑕᑕᑎᖅᑕᕕᓂᕐᒥᑦ) ᑎᑭᐅᓯᒪᓕᕐᓂᕋᖅᑕᐅᓯᒪᓂᖓᓐᓂᒃ ᑎᑎᕋᖅᑕᕕᓂᕐᒥᑦ ᑐᓂᐅᕋᐅᑎᒋᓗᓂᔾᔪᒡᓗ 
ᑐᓴᐅᒪᖃᑕᓴᐅᔪᒪᔪᓄᑦ ᐃᓕᒃᑰᖓᑎᓪᓗᒍ.    
 
ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᓕᕆᐊᕆᓂᐅᓴᔭᖏᑦ 
 
ᑖᓐᓇ ᕿᖑᓪᓕᖅᐹᒥᑦ  ᐱᓕᕆᐊᖃᕈᒪᔫᑉ ᐅᓂᒃᑳᓕᐊᕕᓂᖓ ᖃᓄᐃᖏᓐᓂᕋᖅᑕᐅᓯᒪᓕᕐᓂᖓᓐᓄᑦ 
ᑎᑭᐅᑎᔪᔪᖅ ᕕᕐᕈᐊᕆ  13, 2012ᖑᑎᓪᓗᒍ, ᑕᐃᒪ ᑲᑎᒪᔩᑦ ᖃᐅᔨᓴᕈᑎᖃᖅᐸᓪᓕᐊᓂᐊᓯᔪᑦ 
ᐊᕙᑎᒥᐅᑕᓃᑦᑐᓂᒃ ᐸᕕᓐᓛᓐᑯᑦ  ᑭᖑᓪᓕᖅᐹᒥᑦ  ᐱᓕᕆᐊᖃᕈᒪᔫᑉ ᐅᓂᒃᑳᓕᐊᕕᓂᖏᓐᓃᑦᑐᓂᒃ ᓄᓘᔮᒃᓂ 
ᐱᓕᕆᐊᖃᕈᒪᔾᔪᑎᒋᔭᖓᓅᓕᔨᖓᔪᓂᒃ.  ᐅᓪᓗᒥ ᑎᑎᖃᓂᒃ ᐊᐅᓪᓚᖅᑎᑕᐅᕕᐅᓚᖓᔪᑦ 
ᓄᓘᔮᓕᕆᓂᕐᒨᓕᖓᔪᓂᒃ ᑐᓴᐅᒪᖃᑕᐅᔪᒪᔪᑦ ᐃᓕᒃᑰᖓᔪᒥᑦ ᖃᓄᖅ 
ᐱᓕᕆᐊᖃᖅᐸᓪᓕᐊᓂᐅᓴᓂᐊᕆᐊᖏᑦᑕ ᓄᓇᕗᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᑦ 
ᖃᐅᔨᓴᕈᑎᒋᕙᓪᓕᐊᓚᖓᔭᖏᓐᓅᖓᔪᓂᒃ. 
 
ᑲᑎᒪᔩᑦ ᐃᓱᒪᒃᓴᖅᓯᐅᕈᑎᖃᖅᓯᒪᓕᕐᓂᖏᓐᓂᒃ ᑕᐃᒫᑦᓯᐊᖅ ᒪᓕᑦᓯᐊᖅᑐᕆᔭᐅᓯᒪᓕᕐᓂᖏᓐᓂᒃ 
ᒪᓕᒃᑕᐅᔪᒃᓴᓕᐊᖑᓃᑦᑐᓂᒃ ᐅᓂᒃᑳᓕᐅᕆᐊᖃᕈᑎᓃᑦᑐᓂᒃ ᐸᕕᓐᓛᒃᑯᑦ  ᑭᖑᓪᓕᖅᐹᒥᑦ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᓕᑐᐃᓐᓇᕆᐊᖃᕐᓂᖏᓐᓄᑦ ᐊᒻᒪᓗ ᐃᖃᓗᖕᓂ ᐅᓂᒃᑳᓕᐅᕐᓂᐊᕐᓂᕐᒥᑦ 

ᒪᓕᒐᒃᓴᓕᐅᖃᑎᒌᓚᐅᖄᖅᑎᓪᓗᒋᑦ ᐃᓱᒪᒃᓴᖅᓯᐅᕈᑕᐅᔪᔪᒥᒡᓗ, ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᐅᖃᖅᐳᑦ ᐱᓕᕆᐊᖃᕈᒪᔪᕉᖅ ᐊᑐᐃᓐᓇᐅᑎᑦᓯᖁᔭᖓᑦ ᒪᕐᕈᒃᑲᓐᓃᖕᓂᒃ  (2) ᐸᐃᑉᐹᒃᑯᑦ ᐊᓕᓚᔪᒃᑯᑦ 
ᑎᑎᕋᖅᓯᒪᔪᓂᒃ ᐊᑕᖏᖅᓯᒪᑦᓯᐊᕐᓗᒋᑦ  ᑭᖑᓕᖅᐹᒥᑦ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅ-
ᓕᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᖕᓂᒃ (ᐅᐃᒍᖏᓪᓗ ᐃᓚᖃᓯᐅᑎᓗᓂᒋᑦ) ᐊᒻᒪᓗ ᓇᐃᓂᒃ (9) 
ᐸᐃᑉᐹᒃᑯᑦ ᐊᓕᓚᔪᒃᑯᑦ ᑎᑎᕋᖅᓯᒪᔪᓂᒃ ᐊᑕᖏᖅᓯᒪᑦᓯᐊᕐᓗᒋᑦ  ᑭᖑᓕᖅᐹᒥᑦ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅ-ᓕᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᖕᓂᒃ (ᐅᐃᒍᖏᑦ ᐃᓚᖃᓯᐅᑎᙱᓪᓗᒋᑦ) 
ᐊᐅᓪᓚᖅᑎᑦᓴᕆᐊᖃᖅᑕᖏᑦ ᓄᓇᕗᒥ ᐊᕙᑎᓕᕆᓂᕐᒥᑦ ᑲᑎᒪᔩᑦ ᐊᒡᓚᒡᕕᐊᓄᑦ ᐃᖃᓗᒃᑑᑦᓯᐊᕐᒥ.  
 
ᓄᓇᕗᒥ ᐊᕙᑎᓕᕆᓂᕐᒥᑦ ᑲᑎᒪᔨᖏᑦ ᑐᒃᓯᕋᐅᑎᖃᖅᐳᑦ ᐸᕕᓐᓛᓐᑯᑦ ᑭᐅᔭᕆᐊᖃᖅᑕᒥᓄᑦ ᑭᐅᔾᔪᑎᒥᒃ 
ᑐᓴᖅᑎᑦᓯᔭᕆᐊᖃᖅᑐᕆᔭᐅᓪᓗᓂ ᑎᑎᖃᑎᒍᑦ ᑐᓂᔭᕆᐊᖃᖅᓱᓂᐅᒡᓗ ᓄᓇᕗᒥ ᐊᕙᑎᓕᕆᓂᕐᒥᑦ 
ᑲᑎᒪᔨᖏᑦᑕ ᐊᒡᓚᒡᕕᐊᓄᑦ ᖃᕆᑕᐅᔭᒃᑯᑦ ᑎᑎᕿᕝᕕᒋᓗᓂᒋᑦ ᐅᕗᖓ ᖃᕆᑕᐅᔭᒃᑯᑦ 
ᑎᑎᕿᖃᑦᑕᐅᑎᕕᖓᑦᑎᒍᑦ ᑐᕌᕈᑎᒋᔭᖓᑦᑎᒍᑦ info@nirb.ca ᐅᕝᕙᓘᓐᓃᑦ ᓱᑲᔪᒃᑯᓪᓘᓐᓃᑦ (867) 983-
2594 ᐅᓪᓗᐊᓂ ᓯᕗᓂᐊᓂᓘᓐᓃᑦ ᒫᔾᔨ 14, 2012. 
 
ᐊᐱᖅᑯᑎᒃᓴᖃᕐᓂᕈᕕᑦ ᑐᑭᓯᒋᐊᖅᑎᑕᐅᒋᐊᒃᑲᓐᓂᕈᒪᓐᓂᕈᕕᓪᓘᓐᓃᑦ ᓄᓇᕗᒥ ᐊᕙᑎᓕᕆᓂᕐᒥᑦ ᑲᑎᒪᔩᑦᑕ 
ᒪᓕᒃᑕᐅᖁᔭᖏᓐᓄᐊᓕᐊᕆᓯᒪᔭᖏᑦᑕ ᐃᓱᒪᒃᓴᖅᓯᐅᕈᑎᕕᓂᖓᓐᓅᖓᔪᓂᒃ, ᖃᐅᔨᒋᐊᕐᕕᒋᓂᐊᖅᐸᐃᑦ ᓖ 
ᕗᐊᓐ, ᐊᕙᑎᓕᕆᔨᓄᑦ ᐊᕙᑎᓕᕆᓂᕐᒨᓕᖓᔪᓄᑦ ᐅᖃᐅᔾᔪᐃᒋᐊᖅᑎᖓᑦ, ᐅᕗᖓ lwan@nirb.ca 
ᓯᕙᓂᕐᕕᒋᓗᒍᓘᓐᓃᑦ ᐅᕗᖓ (867) 983-4606.  ᐊᐱᖅᑯᑎᖃᕐᓂᕈᕕᑦ ᓄᓇᕗᒥ ᐃᒪᓕᕆᔨᒃᑯᑦ 
ᑲᑎᒪᔨᖏᑦᑕ ᒪᓕᒃᑕᐅᖁᔭᓕᐊᕆᓯᒪᔭᖏᓐᓄᑦ ᖃᐅᔨᓴᕈᑎᒋᔭᖓᓐᓅᖓᔪᓂᒃ ᐊᐱᕆᔪᓐᓇᖅᑐᓯ ᓵᓐ ᔪᓴᑉᒧᑦ, 
ᓄᓇᕗᒥ ᐃᒪᓕᕆᔨᒃᑯᑦ ᑲᑎᒪᔨᖏᑦᑕ ᐃᒪᓕᕆᔨᓄᑦ ᐅᖃᐅᔾᔪᐃᒋᐊᖅᑎᒋᔭᖓ, ᓯᕙᓂᕐᓗᒍ ᐅᕗᖓ (867) 
360-6338 ᐅᕝᕙᓘᓐᓃᑦ sjoseph@nunavutwaterboard.org.  
 
 
ᓱᓕᓪᓗᖓ ᐅᖃᖅᐳᖓ, 
 

   
    
ᕋᐃᔭᓐ ᐱᐅᕆ      ᑎᐊᓐ ᕕᓕᐊᑦᑐᕈᓪ, P. Eng., FEC 
ᑐᑭᒧᐊᒃᑎᑦᓯᔨ      ᑐᑭᒧᐊᒃᑎᑦᓯᔨ 
ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ   ᓄᓇᕗᒥ ᐃᒪᓕᕆᔨᒃᑯᑦ ᑲᑎᒪᔨᖏᓐᓄᑦ 
 
 
ᐊᔾᔨᐊᓂᒃ ᑎᑎᕿᕝᕕᐅᓯᒪᔪᑦ:   ᓄᓘᔮᓕᕆᓂᕐᒨᓕᖓᔪᓂᒃ ᑐᓴᐅᒪᖃᑕᐅᔪᒪᔪᑦ 
 
ᐃᓗᐊᓃᑦᑐᑦ: ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᒪᓕᒃᑕᐅᔪᒃᓴᓕᐊᖁᔭᓕᐊᕕᓂᖏᑦ (ᕕᕐᕈᐊᕆ 29, 
2012) 
 


